REPUBLIKA E KOSOVES / REPUBLIKA KOSOVA

K.DH.SH.I1.nr.1017/22

GJYKATA KOMERCIALE E KOSOVES -Dhoma e Shkallgs sé¢ Dyté, né kolegjin e
pérbéré nga gjyqtarét; Franciska Zhitija Ymeri, kryetare e kolegjit, Saranda Bogaj Sheremeti
dhe Faton Bajrami anétaré té kolegjit, né konfliktin administrativ sipas padisé sé paditésit
MSS Mobile Sanitary Service, té cilén sipas autorizimit e pérfagéson avokati K. P., nga
Prishtina, kundér té paditurés Organi Shqyrtues i Prokurimit (OSHP), né Prishtiné, me bazé
juridike anulim i vendimit té organit té paditur, duke vendosur lidhur me ankesén e té
paditurés, té ushtruar kundér Aktgjykimit té Gjykatés Themelore né Prishtiné-Departamenti
pér Céshtje Administrative, A.nr.196/17, té datés 16.03.2021, né seancén e kolegjit té mbajtur
me daté 20.11.2023, mori kété:

AKTGJYKIM

Refuzohet si e bazuar ankesa e té paditurés Organi Shqyrtues i Prokurimit (OSHP). Ndérsa
Aktgjykimi i Gjykatés Themelore né Prishtiné - Departamenti pér Céshtje Administrative,
A.nr.196/17, i datés 16.03.2021, vértetohet.

Arsyetim

Gjykata Themelore né Prishtiné - Departamenti pér Céshtje Administrative, me aktgjykimin e
ankimuar, e ka Aprovuar si té bazuar kérkesépadia e paditésit MSS Mobile Sanitary Service
Sh.P.K me seli né Prishtiné. Pika e Il dispozitivit Anulohet vendimi i té paditurit Organi
Shqyrtues i Prokurimit OSHP né Prishtiné, PSH.Nr.411/2016, 413/2016, 416/16, 417/17 té

datés 27.12.2016 dhe c¢éshtja kthehet né rishqyrtim dhe rivendosje tek e paditura. Secila palé i

barté shpenzimet e veta procedurale.

Kundér kétij aktgjykimi né afat ligjor, ankesé ka ushtruar e paditura, pér shkak té vértetimit té
gabuar apo jo té ploté té gjendjes faktike dhe aplikim té gabuar té sé drejtés materiale, me
propozim gé té aprovohet ankesa e té paditurit, Organit Shqyrtues i Prokurimit si e bazuar
ndérsa Aktgjykimi Gjykatés Themelore né Prishtiné — Departamenti pér Céshtje
Administrative A.Nr.196/17 daté 16.03.2021, té anulohet si i pabazuar dhe njéherit té
refuzohet padia dhe kérkesépadia e paditésit MSS Mobile Sanitary Service Sh.P.K me seli né
Prishtiné.

Pérgjigje né ankesé paditési nuk ka parashtruar edhe pse té njejtén e ka pranuar me daté
05.05.2021.

Gjykata Komerciale-Dhoma e Shkallés sé Dyté, shqyrtoi ankesén e paditésit, aktgjykimin e
ankimuar, si dhe shkresat e tjera té l&ndés dhe pas vlerésimit té tyre si né véshtrim té nenit
49, té Ligjit pér Konfliktet Administrative, ( LKA ),dhe neni 194 té LPK-sé, ligj i zbatueshém

si né véshtrim té nenit 63 té€ LKA, gjen se;

Ankesat jané té pabazuara.

Nga shkresat e léndés rezulton se e paditura me vendimin PSH.Nr.411/2016, 413/2016,
416/16, 417/17 té datés 27.12.2016, né pikén | té dispozitvit ka vendosur t& Aprovohen
pjesérisht si té bazuara ankesat e OE “Nptsh Omi Impex” — Suhareké me nr.417/16, OE “Uni
Project” Prishtiné me nr.411/16, e OE “MSS — Mobile Sanitary Serviles Sh.P.K” — Prishtiné
me nr.413/16 dhe OE “Npt Beni & Euroing ShPK” — Suhareké me nr.413/16, pérkitazi me
aktivitetin e prokurimit “Kontraté kornizé — Shérbime té pastrimit”, Lot.1,7,8,9,10” me nr.
prok. AQP/15/010/211, té iniciuar nga Autoriteti Kontraktues (AK) — Agjencia Qendrore e
Prokurimit (AQP). Né pikén Il té dispozitivit ka anuluar vendim i AK-sé, pér dhénie té
kontratés, lidhur me aktivitetin ¢ Prokurimit “Kontraté kornizé — Shérbime té pastrimit, Lot,1
dhe 10 me nr.prok. 15/010/211, inisuar nga autoriteti kontraktues Agjencia Qendrore e
Prokurimit (AQP) dhe Lénda pér Lot 1 dhe 10 kthehet né Ri-vlerésim. Né pikén Il té
dispozitivit, vértetohet vendimi i AK-sé pér dhénie té kontratés, lidhur me aktivitetin e



Prokurimit “Kontraté kornizé — Shérbime té pastrimit Lot.7, 8 dhe 9 me nr.prok. 15/010/211,
iniciuar nga autoriteti kontraktues Agjencia Qéndrore e Prokurimit (AQP). Né pikén Il
Autoriteti Kontraktues né afat prej 10 ditésh duhet ta informoj me shkrim Panelin Shqyrtues
pér té gjitha veprimet e ndérmarra lidhur me kété aktivietet té prokurimit. Né pikén 1V té
dispozitivit Megenése pretendimet ankimore té operatoréve ekonomik ankues jané pjesérisht
té géndrueshme, iu kthehet sigurimi i ankesés né vlerén e deponuar me rastin e parashkrimit
té ankesés. Né pikén V, Obligohet OE ankues gé konform nenit 36 pika 5 e Rregullores té
Punés sé OSHP-sé né afat prej gjashtédhjeté ditésh té béjné kérkesé pér kthim té sigurimit té
ankesés, né té kundértén iu béhet konfiskimi i depozités dhe kéto mjete kalojné né Buxhetin e

Republikés sé Kosovés.

| pakénaqur me vendimin e té paditurés, paditési me padi inicion konflikt administrativ né
Gjykatén e shkallés sé paré e cila né kété ¢éshtje mban seancé té shqyrtimit kryesor né prani
té pérfagésuesve té autorizuar té paléve ndérgjygése dhe pas administrimit té provave si né
procesverbal té seancés sé shqyrtimit kryesor merr aktgjykimin e ankimuar, me té cilin e
aprovon pjesérisht si té bazuar kérkesépadiné e paditésit. Né arsyetim ndér té tjera ka theksuar
se nga vendimi i kontestuar del se ai pérmban té meta té tilla pér shkak té té cilave nuk mund
shqyrtohet ligjshméria e tij. Té metat e tilla géndrojné né shkeljet thelbésore té dispozitave té
Ligjit pér Procedurén Administrative LPA i cili ka gené né fugi né kohén e vendosjes lidhur
me ankesén e paditésit. Shkeljet thelbésore té kétyre dispozitave konsistojné né faktin se me
nenin 84 par.2 té kétij ligji éshté paraparé se akti administrativ, qé né kété rast nénkupton
vendimin e goditur me padi, duhet té pérmbaj pérvec tjerash edhe njé pérmbledhje té
konstatimeve faktike, bazuar né provat e paragitura gjaté procedimit administrativ ose né faktet
e siguruara nga administrata, njé deklarim té bazés ligjore né té cilat bazohet akti. Akti
administrativ duhet té jeté i arsyetuar. Né nenin 85 té po té njéjtit ligj parashihet se pérveg
rasteve ku ligji vet e parashikon dhénien e arsyeve duhet té jepen domosdoshmérisht arsyet
pér té gjitha ato akte, té cilat pjesérisht ose térésisht mohojné, shuajné, kufizojné apo prekin
né njé ményré apo tjetér té drejtén dhe interesat ligjore ose vendosin detyrime apo ndéshkime
pérbéjné njé vendim té kundért me pretendimet e paléve té interesuara ose jané né kundérshtim
menjé informacion apo propozim zyrtar. Arsyetimet duhet té formulohen qarté dhe té
pérfshijné shpjegimet e bazés ligjore dhe faktike té aktit. Né arsyetimin e vendimit theksohet
se bazuar né té gjitha konstatimet dhe sgarimet e dhéna gjaté shqyrtimit té késaj 1énde, eksperti
shqyrtues teknik né pérputhje me nenin 114 pika 2 té LPP ka rekomanduar gé autoritetit



kontraktues — Agjencia Qendrore e Prokurimit, t¢ vazhdoj me aktivitetin e prokurimit
“Shérbime té Pastrimit” Lot 1,7,8,9,10 ku né kété rast nga eksperti nuk mund té konstatohet
gé jepet as njé raport kronologjik referuar pretendimeve, por se té njéjtat konstatohen si té
vlerésuara té pa bazuara ankesat nga eksperti i OSHP-sé dhe se konstatohet se i njéjti ka
rekomanduar vazhdimin e aktivitetit té prokurimit ku pérfshihen Lot 1,7,8,9, 10.

Kolegji i Gjykatés Komerciale-Dhoma e Shkallés sé Dyté, duke u nisur nga gjendja e tillé e
céshtjes duke shqyrtuar aktgjykimin e gjykatés sé shkallés sé paré né bazé té ankesés té
paditurés dhe sipas detyrés zyrtare té njéjtin e konfirmon né térési si té drejté dhe té bazuar né
prova dhe ligj. Aktgjykimi i ankimuar nuk éshté i pérfshiré me shkelje genésore té dispozitave
té ligjit pér konfliktet administrative, té cilat shkelje gjykata e shkallés sé dyté i vleréson sipas

detyrés zyrtare né bazé té nenit 194 té LPK-sé.

Kolegji i késaj gjykate vleréson se gjykata e shkallés sé paré ka vlerésuar drejté ligjshmériné
e aktit pérfundimtar administrativ né bazé té padisé, pérgjigjes né padi provave té
administruara né seancén e shqyrtimit kryesor si dhe shkresave té tjera té 1éndés si né véshtrim
té nenit 9, dhe 44 té LKA, dhe drejté e ka vendosur ¢éshtjen me aprovimin té kérkesé padisé
sé paditésit, duke kthyer né rivendosje tek e paditura. Gjykata gjaté vlerésimit té vendimit té
kontestuar, véren té meta formale té cilat krijojné konfuzion dhe paqgartési dhe gé e pengojné
vlerésimin e ligjshmérisé sé vendimit, pasi qé né dispozitiv té vendimit aprovohet pjesérisht si
¢ bazuar ankesat ¢ OE “Nptsh Omi Impex” — Suhareké me nr.417/16, OE “Uni Project”
Prishtiné me nr.411/16, ¢ OE “MSS — Mobile Sanitary Serviles Sh.P.K” — Prishtiné me
nr.413/16 dhe OE “Npt Beni & Euroing ShPK” — Suhareké me nr.413/16, pérkitazi me
aktivitetin e prokurimit “Kontraté kornizé — Shérbime té pastrimit”, Lot.1,7,8,9,10” me nr.
prok. AQP/15/010/211, kurse nuk pérfshihen refuzimi pérkitazi me pretendimet pértej atyre té
aprovuara pjesérisht, kurse arsyetimi thekson konstatimin se ankesat jané té pa bazuara. Né
arsyetimin e vendimit referuar ankesés sé kétu paditésit lidhur me pretendimin ankimor se
autoriteti kontraktues ka pasur njé vendim té plotfugishém me té cilin éshté anuluar ky aktivitet
i prokurimit dhe rrjedhimisht nuk éshté lejuar njoftimi pér dhénien e kontratés pér mendimin
e ekspertit Teknik éshté pretendim i pa bazé, ku edhe né kété raste e paditura béné arsyetim té
pérgjithshém si: “Pas marrjes sé vendimit t& OSHP-sé ku anulohet vendimi i AK-sé pér anulim
pasi gé pér panelin shqyrtues té OSHP-sé ky vendim ka gené i kundérligjshém sepse paneli ka
vlerésuar se ka gené ndérhyrje e ZKA-sé né kundérshtim me ligjin pér anulimi té kétij tenderi,

dhe pér mos zbatim té vendimit t¢ OSHP-sé atéheré OSHP ka léshuar Urdhéresé andaj sipas



urdhéresés té léshuar AK ka béré njoftimin pér dhénien e kontratés pér eliminimin e OE
ankueses MSS, paneli shgyrtues ka konstatuar se nuk ka shkelje té LPP-sé nga ana e AK-sé
por éshté béré komfor kérkesave té njoftimit té kontratés dhe FDT” qé pér gjykatén njé
arsyetim i tillé i pa mbéshtetur né asnjé referim ligjor, duke mos pasur asnjé deklarim té bazés
ligjore, njé arsyetim i pa mbéshtetur as né ményré deklarative né asnjé prové, por se i njéjti
konstaton se “paneli ka vlerésuar se ka gené ndérhyrje e ZKA-sé né kundérshtim me Ligjit pér
anulimin e kétij tenderi dhe pér mos zbatimin e vendimit t¢ OSHP”, por ky arsyetim nuk
pérmban bazén faktike dhe si ka ardhur deri te ky vlerésim, ndérhyrja e ZKA-sg, referuar cilés
dispozité té ligjit ishte né kundérshtim po ashtu arsyetimi mbéshtet né njé urdhéresé té cilés

nuk i referohet bazé ligjore, numér apo daté.

Kolegji i késaj gjykate duke i shqyrtuar dhe vlerésuar pretendimet ankimore té paditurés, té
cilat konsistojné né bazat e theksuara si mé larté, vleréson se pretendimet e theksuara jané té
pa géndrueshme dhe té pa bazuara, sepse nuk déshmohet se gjykata e shkallés sé paré ka béré
shkelje té dispozitave té procedurés administrative, apo té LKA-sé. Kolegji i késaj gjykate
duke shqyrtuar 1éndén edhe sipas detyrés zyrtare gjen se procedura né organin e paditur OSHP,
dhe gjykatén e shkallés sé paré éshté zhvilluar ashtu si¢ parashihet me ligj, ku jané nxjerré

prova té mjaftueshme pér vendosjen e drejté té ¢céshtjes.

Po ashtu, gjendja faktike nga gjykata e shkallés sé paré éshté vértetuar né ményré té ploté gjaté
administrimit té provave né seancé té shqyrtimit kryesor, nga éshté vértetuar se pretendimet e
paditésit jané té pabazuara dhe né kundérshtim me gjendjen e vértetuar faktike né organin e
paditur dhe provave té cilat jané né shkresat e Iéndés, nga kéto fakte éshté vértetuar se vendimi
i organit té paditur éshté né pajtim me dispozitat ligjore né fuqi té LPA-sé, dhe LPP-sé.

Mbi kété gjendje té fakteve té provuara, kolegji i késaj gjykate konstaton se ¢éshtja né shqyrtim
nga gjykata e shkallés sé paré, pérkatésisht vlerésimi i ligjshmérisé sé vendimit t& organit
administrativ pérfundimtar éshté shqyrtuar né ményré té argumentuar né baza ligjore, andaj
pretendimet ankimore kolegji i vlerésoi si té pa ndikim pér tu vértetuar gjendje tjetér faktike,

dhe pér té vendosur ndryshe nga ajo gé éshté vendosur né gjykatén e shkallés sé paré.

Gjykata Komerciale — Dhoma e shkallés sé dyté i shqyrtoi edhe pretendimet e tjera té paléve
ankuese né ankesa mirépo té njéjtat ishin té pa bazuara dhe nuk kishin ndonjé ndikim né
vendosje ndryshe, andaj edhe vendosi gé aktgjykimin e shkallé sé paré ta vérteton si té drejté
dhe té ligjshém.



Nga té larté cekurat e né véshtrim té nenit 49 té LKA, dhe neni 200 i LPK, u vendos si né

dispozitiv té kétij aktgjykimi.

GJYKATA KOMERCIALE E KOSOVES-Dhoma e Shkallés sé¢ Dyté
K.DH.SH.Il.nr.1017/22, me daté 20.11.2023

Kryetare e kolegjit,

Franciska Zhitija Ymeri



